
11-24/MOC-00148. Erabakia, zeinaren bidez Nafarroako Gobernua premiatzen baita landa-eremurako etxebizitza plan bat taxutu dezan, Nafarroan 5.000 biztanle baino gutxiago dauzkaten udalerriei zuzendua
Osoko Bilkurak onetsi egin du
Legebiltzarreko Erregelamenduko 125. artikuluan ezarritakoa betez, agintzen da Nafarroako Parlamentuko Aldizkari Ofizialean argitara dadin Nafarroako Parlamentuko Osoko Bilkurak 2025eko otsailaren 6an onetsitako erabakia, zeinaren bidez Nafarroako Gobernua premiatzen baita landa-eremurako etxebizitza plan bat taxutu dezan, Nafarroan 5.000 biztanle baino gutxiago dauzkaten udalerriei zuzendua. Hona testua:
“Nafarroako Parlamentuak Etxebizitzako, Gazteriako eta Migrazio Politiketako Departamentua premiatzen du:

1. Landa-ingurunerako etxebizitza plan bat taxutu dezan, Nafarroako 5.000 biztanletik beheitiko udalerriei zuzendua, 2025eko ekainaren 30a baino lehen. 

2: Nafarroako 5.000 biztanletik beheitiko udalerrietan hutsik dauden etxebizitzak detektatzeko beste fase bat egin dezan eta, hartara, hutsik dauden etxebizitzen errolda gaurkotu dadin 2025eko ekainaren 30a baino lehen. 

3: 2025eko ekainaren 30a baino lehen ezar ditzan amaitu gabe dauden NASUVINSAren eta zenbait udalen arteko hitzarmenen lehentasunak eta egutegia, eta horiek legegintzaldia amaitu artean izanen duten betetze-mailari buruzko aurreikuspen xehakatua egin dezan”.
Iruñean, 2025eko otsailaren 10ean
Lehendakaria:  Unai Hualde Iglesias

